CWESTIYNAU CYFFREDIN
1. Beth sy’n digwydd?
Mae Canolfan Gofal Sylfaenol Stryd Alfred, Canolfan Feddygol Rosedale a Chanolfan Iechyd Waterside wedi cyflwyno cais i uno. Os cytunir ar y cais, bydd y meddygon yn ymuno ag un bartneriaeth gan ffurfio sefydliad mwy.
2. Pam eich bod yn gwneud hyn?
Bydd yr uno'n caniatáu i'r Practisau ffurfio strwythur busnes mwy a sicrhau dyfodol cynaliadwy i'r holl gleifion cofrestredig trwy gynnig lefel well o fynediad i'r cleifion hynny sydd wedi'u cofrestru i'r feddygfa lai ac ystod ehangach o wasanaethau ar draws y tri safle. 
3. Beth fydd enw'r sefydliad newydd?
Grŵp Meddygol Rosedale. 
4. A fydd unrhyw beth yn newid ar ddyddiad yr uno?
Ni fydd y rhan fwyaf o gleifion yn profi llawer o newid i'r gwasanaethau y maent yn eu derbyn.   Bydd newidiadau y tu ôl i'r llenni ac mae cynnig wedi'i wneud i gau cangen Stryd Alfred o 17:30pm bob dydd (ar hyn o bryd mae'r safle hwn ar agor tan 18:30pm bob dydd).  Mae parhau i ddarparu gwasanaethau o ansawdd da yn parhau i fod yn bwysig. Bydd yr uno yn sicrhau cynaliadwyedd hirdymor, yn helpu i ddenu meddygon teulu a gweithwyr gofal iechyd proffesiynol eraill ac yn ceisio gwella mynediad ac ehangu'r gwasanaethau a gynigir ar draws pob safle.
5. A fyddaf yn dal i allu mynd i'r un safle a gweld yr un meddyg?
Byddwch. Gallwch barhau i fynychu'r un feddygfa ag y byddwch yn ymweld ag ef nawr a chael triniaeth gan yr un tîm; rydym yn credu y bydd yr uno yn cynnig mwy o ddewis i gleifion gyda mwy o hyblygrwydd.  Bydd gennych yr opsiwn i gael eich gweld ar unrhyw un o'r safleoedd, fodd bynnag ni fydd disgwyl i chi deithio i'r safleoedd cyfagos fel mater o drefn.  Bydd yr opsiwn hwn yn cael ei gynnig i chi os yw'n golygu gweld gweithiwr meddygol proffesiynol mewn modd amserol.  
6. A fyddaf yn dal i allu cysylltu â'r un rhif ffôn?
Byddwch. Gallwch ddefnyddio'r rhifau ffôn presennol.
7. A fyddaf yn gallu gofyn am bresgripsiynau ailadroddus yn yr un ffordd?
Byddwch. Gallwch ofyn am eich presgripsiynau yn yr un ffordd ag yr ydych yn ei wneud nawr.
8. A fyddaf yn dal i gael fy nghofrestru yn fy mhractis presennol?
Byddwch. Caiff eich cofrestriad ei drosglwyddo'n awtomatig i'r practis newydd ei uno.  Ni ddylai fod unrhyw darfu ar eich statws cofrestru, mater gweinyddol yn unig yw hwn.
9. Beth am effaith yr uno ar staff?
Ni fydd yr uno arfaethedig yn newid y strwythur clinigol / rheoli presennol; ni fydd ychwanegiadau newydd at y bartneriaeth.  Bydd y tri phractis yn parhau i rannu adnoddau eu gweithlu ar draws pob safle.  
10. Â phwy arall ydych chi wedi ymgysylltu?
Mae practisau'n gweithio'n agos gyda Bwrdd Iechyd Prifysgol Bae Abertawe a Chyngor Iechyd Cymuned Bae Abertawe gyda'r uno hwn i wneud hyn yn llwyddiant.
11. A fydd oriau agor y feddygfa yn newid?
Bydd yr unig newid yn effeithio ar gangen Stryd Alfred a fydd yn cau am 17:30pm bob dydd yn lle 18:30pm. Bydd yr holl oriau agor eraill yn aros yr un peth. 
